
UNIVERSIDADE
DE SANTIAGO.
DE COMPOSTELA

DEPUTACION PROVINCIAL
A CORUNA

SERVIZO DE PATRIMONIO E CONTRATACION

NUmero 89 /2024

CONVENIO DE COLABORACION ENTRE A DEPUTACION PROVINCIAL DA
CORUNA E A UNIVERSIDADE DE SANTIAGO DE COMPOSTELA PARA O
FINANCIAMENTO DO PROXECTO “27% CONFERENCIA EUROPEA EN
INTELIXENCIA ARTIFICIAL (ECAI)” NO MARCO DO PLAN DE EMPREGO LOCAL
(PEL), ANUALIDADE 2024

Na Corufia, a 16 de decembro de 2024, na sede da Deputacion Provincial da Corufia

Ante min, Amparo Taboada Gil, Secretaria Xeral da Deputacién Provincial da Corufia,
como fedataria actuante

REUNIDOS
Dunha parte, Don Valentin Gonzalez Formoso, Presidente da Deputacién da Corufia.

Doutra parte, Don Antonio Lépez Diaz, Reitor da Universidade de Santiago de
Compostela

Actuando no exercicio dos seus respectivos cargos e na representacion que detentan, e
recofiecéndose reciprocamente capacidade para obrigarse nos termos deste documento

MANIFESTAN

1.- A ECAI, a Conferencia Europea sobre Intelixencia Atrtificial, € o principal evento
europeo de investigacion da IA, e ten un grande impacto mundial neste eido. Desde a sta
fundacién nos anos 70, a ECAI constitie un piar para a promocién da investigacion, a
colaboracién internacional, o desenvolvemento profesional, a transferencia tecnoléxica a
industria e a discusion ética. A través destes esforzos, a ECAI contribuiu
significativamente ao avance da IA e axudou a establecer unha comunidade global
comprometida co desenvolvemento e a aplicacion responsable desta tecnoloxia
transformadora.

Inicialmente tratabase dunha conferencia bienal, pero desde 2023, ten caracter anual.
Ainda que a primeira conferencia que recibiu a denominacion de “Conferencia Europea
sobre a IA” foi a ECAI- 1982, celebrada en Orsay, preto de Paris, a comunidade europea
da IA considerou tradicionalmente as catro primeiras Conferencias bienais sobre
Intelixencia Artificial e Simulacién do Comportamento (Brighton 1974, Edimburgo 1976,

Hamburgo 1978 e Amsterdam 1980) como “Conferencias Europeas sobre IA”. Por iso na
anualidade 2024, coincidindo co seu 50 aniversario, celébrarase en Santiago de
Compostela, a 272 ECAI, 50 anos de Conferencias Europeas sobre a IA.

2.- A Conferencia estd auspiciada pola Asociacion Europea de Intelixencia Artificial
(EurAl) e a Sociedade Espafiola de Intelixencia Artificial (AEPIA) e serd organizada polo
Grupo de Sistemas Intelixentes e o CiTIUS, Centro de Investigacion en Tecnoloxias
Intelixentes da Universidade de Santiago de Compostela.

3. A ECAI constitte unha plataforma académica e cientifica fundamental para a
promocioén do intercambio de cofiecementos, a discusion dos avances de investigacion e
a colaboracion entre expertos no campo da |IA Esta Conferencia ten ademais unha
importancia crucial para a comunidade académica e cientifica internacional, ao outorgar
un espazo de encontro que fomenta a innovacién, o desenvolvemento tecnoloxico e a
reflexién critica arredor dos desafios e oportunidades inherentes ao ambito da IA. Deste
xeito, representa pois un extraordinario valor para a comunidade académica e cientifica
de Galicia, e particularmente da provincia da Corufia, asi como para o seu tecido
produtivo, aportando tamén un claro beneficio econdémico, de capital relacional e de
proxeccion internacioal da nosa comunidade,

A realizacion na capital galega do mais importante evento cientifico de Europa en IA,
supofiera tamén unha oportunidade excepcional para as universidades e centros de
investigacion de Galicia, moi en particular os que estan na provincia da Corufia.

4.- Dado o interese coincidente da Deputacion da Corufia e a Universidade de Santiago
de Compostela no marco dos seus fins e competencias, ambas as duas partes

ACORDAN

Formalizar o presente CONVENIO DE COLABORACION conforme &s seguintes
clausulas:

.- OBXECTO

O presente convenio ten por obxecto establecer as bases de colaboracién entre a
Deputaciéon da Corufia e a Universidade de Santiago de Compostela NIF: Q1518001A,
para o financiamento do proxecto “272 Conferencia Europea en Intelixencia Artificial
(ECAI)”, cuxo programa se centra na realizacion dunha grande variedade de obradoiros e
titoriais sobre temas especificos en IA (educacién en IA, robdtica, aplicacibns e
mobilidade loxistica, saude, temas normativos e éticos relacionados co uso da IA, a IA
cuantica ou as finanzas, etc), asi como unha conferencia principal que ademais das
sesidns de presentacion de artigos, pésteres e demostraciéns, contard coa presenza de
importantes figuras no eido da IA que presentardn as sUas ideas, achados de
investigacion e perspectivas sobre as tendencias actuais e futuras en IA.

II.- ORZAMENTO DE GASTOS DAS ACTIVIDADES A REALIZAR

A Universidade de Santiago levara a cabo as actividades programadas, segundo se
definen na clausula anterior, consonte ao seguinte orzamento:



ORZAMENTO PROXECTO

ACTIVIDADES IMPORTE

Contrataciéns externas. Servizos de profesionais independentes

Contratacion dunha axencia especializada na organizacion de
congresos e eventos que inclue: 62.500.00 €

- Montaxe, desmontaxe, mantemento e persoal técnico.
- Seguridade
- Medios técnicos (aluguer de salas, etc.)

Total custo proxecto 62.500,00 €

Importe cofinanciado pola Deputacién Provincial (80 %) 50.000,00 €

Importe cofinanciado pola Universidade (20 %) 12.500,00 €

lIl.- FINANCIAMENTO PROVINCIAL E OUTROS INGRESOS QUE SE OBTENAN OU
ACHEGUEN PARA A MESMA FINALIDADE

1. A Deputacién da Corufia contribuird ao financiamento da actividade,tal e como se
define na clausula primeira, por importe de 50.000,00 €, o que representa unha
porcentaxe do 80,00 %. No caso de que o gasto xustificado non acadase o importe total
previsto na clausula segunda, a Deputacion s6 achegard o importe que represente o
80,00% da cantidade efectivamente xustificada.

2. Agora ben, se a cantidade xustificada resulta inferior ao 75 por cento do orzamento
previsto na clausula segunda, entenderase que a finalidade béasica da subvencion non foi
cumprida e perderase o dereito ao seu cobro.

3. O importe do financiamento provincial farase efectivo con cargo & aplicacion
orzamentaria 0520/24100/45390, na que a Intervencién provincial ten certificado que
existe crédito dabondo sobre a que se ten contabilizado a correspondente retencién de
crédito.

4. A subvencién da Deputacién é compatible coa percepcion doutras subvencions ou
axudas, publicas ou privadas, que a entidade beneficiaria obtefia para a mesma
finalidade, sempre que o seu importe, xuntamente co da subvencion provincial, non
supere en ningun caso o importe total do gasto efectivamente xustificado.

5. No caso de que a concorrencia de axudas ou subvencions supere o importe do gasto
efectivamente xustificado, minorarase a aportacion provincial no importe necesario para
darlle estrito cumprimento ao apartado anterior.

IV.- CONTRATACION E EXECUCION

1. O outorgamento dos contratos de servizos, asistencia ou subministracion necesarios
para a execucion da actividade corresponderalle a Universidade de Santiago. Non se
poderd contratar a realizacién de prestaciéns con persoas ou entidades vinculadas a
Universidade de Santiago, nin con calquera outra na que concorra algunha das
circunstancias as que se refire o artigo 29.7 da Lei 38/2003, de 17 de novembro, xeral de
subvencions.




2. Se o importe dalgunha das prestaciéns supera os 15.000 euros, con caracter previo a
contratacion, a Universidade de Santiago debera solicitar alomenos tres orzamentos a
distintos provedores. Entre as ofertas recibidas, deberase elixir unha delas de acordo con
criterios de eficiencia e economia, debendo xustificarse expresamente nunha memoria a
eleccidn cando non recaia sobre a oferta mais vantaxosa economicamente.

V.- PUBLICIDADE DO FINANCIAMENTO PROVINCIAL

1. Na publicidade pola que se dea a cofiecer a realizacion das actividades, ben sexa por
medios escritos, radiofénicos, audiovisuais ou internet, deberase facer constar sempre o
financiamento da Deputacion Provincial da Coruia e se utilizar4 o logo oficial do Plan de
Emprego Local dispofiible na web: www.emprego.dacoruna.gal

2. Coa memoria e conta xustificativa, achegaranse os documentos que acrediten o
cumprimento desta obriga.

VI.- XUSTIFICACION NECESARIA PARA RECIBIR A ACHEGA PROVINCIAL

A achega da Deputacion seralle abonada & Universidade de Santiago de Compostela
unha vez que se presente a seguinte documentacion:

¢ Memoria de actuacién subscrita polo representante legal da Universidade de
Santiago de Compostela, xustificativa do cumprimento das condiciéns impostas
neste convenio, coa indicacion das actividades realizadas e dos resultados
obtidos.

e Relacién clasificada dos gastos realizados, no que se indiguen os acredores co
seu NIF, os documentos xustificativos, os importes e, no seu caso, datas de pago.
Tamén se indicaran as desviaciéns con respecto ao orzamento detallado na
clausula SEGUNDA. Con esta relacion achegaranse 0s orixinais ou copias
debidamente compulsadas das facturas e demais xustificantes de gasto. No caso
de que se presenten copias compulsadas, con caracter previo a compulsa debera
estenderse unha dilixencia sobre o orixinal na que se deixe constancia de que foi
presentada como xustificante de gasto para o cobro dunha subvencion outorgada
pola Deputacion da Corufia.

e Certificacion da aprobacion das facturas e demais documentos xustificativos polo
6rgano competente.

e Acreditacion do cumprimento das obrigas tributarias e coa Seguridade Social,
segundo o previsto na clausula OITAVA.

e Declaracion doutras axudas ou subvenciéns solicitadas ou concedidas para a
mesma finalidade.

e Certificacion da conta bancaria, segundo o modelo aprobado pola Deputacion.
e Proba do cumprimento das obrigas asumidas na clausula QUINTA, mediante a

aportacion de documentos nos que conste a publicidade do financiamento
provincial.



O aboamento da contia da subvencién materializarase mediante o ingreso na conta da
entidade financeira indicada pola Universidade de Santiago de Compostela na
documentacion achegada.

VII. TERMO PARA A REALIZACION DA ACTIVIDADE E PRAZO DE XUSTIFICACION

1. As actividades que son obxecto de financiamento provincial, tal e como estan descritas
na clausula PRIMEIRA, deberan realizarse entre o 1 de outubro e o 30 de outubro de
2024.

2. Unha vez rematadas as actividades, a Universidade deberd presentar a xustificacion
documental & que se refire a clausula SEXTA, no prazo maximo DUN MES antes do
vencemento do periodo de vixencia do convenio establecido na clausula DECIMO
TERCEIRA.

3. De conformidade co disposto no artigo 70.3 do Regulamento da Lei de subvencions
(Real decreto 887/2006, do 21 de xullo), transcorrido este prazo sen que se tefia recibido
xustificacién ningunha, a unidade xestora remitiralle un requirimento a Universidade de
Santiago de Compostela para que a presente no prazo improrrogable de QUINCE DIAS.
A falla de xustificacion da subvencion neste prazo excepcional dara lugar a perda da
subvenciéon e demais responsabilidades previstas neste convenio e nha lexislacion
aplicable ao respecto. Ainda asi, a presentacién da xustificacibn neste prazo adicional
non eximird a entidade da sancién que, de conformidade co disposto na Lei de
subvenciéns e na Lei de subvenciéns e na ordenanza provincial de desenvolvemento que
resulte aplicable, lle poida corresponder.

4. O aboamento da subvencién materializarase mediante ingreso na conta da entidade
financeira indicada pola Universidade de Santiago de Compostela na documentacion
achegada.

VIIl.- ACREDITACION DO CUMPRIMENTO DAS OBRIGAS TRIBUTARIAS E COA
SEGURIDADE SOCIAL

1. A Universidade de Santiago de Compostela debera acreditar, con caracter previo a
sinatura deste convenio e logo, con caracter previo ao pago da subvencién, que se atopa
ao dia no cumprimento das obrigas tributarias coa Administracion do Estado, coa
Comunidade autbnoma e coa Seguridade Social. E para tal fin podera autorizar a
Deputacién a que obtefia telematicamente os correspondentes certificados.

2. A acreditacion do cumprimento das obrigas tributarias coa Deputacién Provincial
determinarse de oficio por esta.

IX.- DESTINO E MANEXO DOS FONDOS RECIBIDOS

1. A Universidade de Santiago de Compostela destinara os fondos recibidos ao
pagamento dos xustificantes de gasto presentados.

2. Co fin de garantir un adecuado control da aplicacién dos fondos, o pagamento debera
quedar acreditado documentalmente mediante a utilizaciébn de transferencia bancaria,
tarxeta de débito ou crédito, cheque nominativo ou calquera outro medio que deixe
constancia da data de pago e da identidade do perceptor. S6 excepcionalmente se
podera realizar o pago en metalico para gastos de ata 150,00€, nos que non resulte
posible a utilizacién dun dos medios anteriormente indicados.

3. Sen prexuizo dos libros e rexistros contables que as normas xerais ou sectoriais lle
poidan impofier, a Universidade de Santiago deberd contar alomenos cun rexistro
cronoléxico de cobros e pagamentos nos que se incldan, entre outros, os relativos aos
gastos xustificados e aos ingresos declarados con respecto a esta subvencién.

X.- CONTROL FINANCEIRO DA DEPUTACION E DOS ORGANOS DE CONTROL
EXTERNO

1. Consonte ao disposto nos artigos 44 e seguintes da Lei 38/2003, do 17 de novembro,
xeral de subvenciéns, e nos artigos 41 e seguintes da Lei 9/2007, do 13 de xufio, de
subvencions de Galicia, a Universidade de Santiago de Compostela podera ser escollida
pola Intervencion provincial para a realizacién dun control financeiro sobre a subvencion
pagada, co fin de acreditar a efectiva aplicacién dos fondos & finalidade para a que foron
concedidos, o correcto financiamento da actividade e o cumprimento de todas as demais
obrigas formais e materiais que lle impon o presente convenio de colaboracion.

2. Asemade, de acordo co disposto na Lei 6/1985, do 24 de xufio, do Consello de Contas
de Galicia, a Universidade de Santiago de Compostela queda sometido aos
procedementos de fiscalizacion que leven a cabo o Consello de Contas de Galicia ou, no
seu caso, segundo o disposto na Lei organica 2/1982, do 12 de maio, aos procedementos
de axuizamento contable que poida incoar o Tribunal de Contas, e a calquera outro
organo de control, nacional ou europeo.

Xl.- REINTEGRO, INFRACCIONS E SANCIONS.

1. O incumprimento dalgunha das clausulas previstas no presente convenio de
colaboracion poderéa dar lugar a obriga de reintegro parcial ou total dos fondos recibidos,
asi como ao pago dos xuros de demora que se devindiquen desde o dia no que se
realizou o pago ata o momento no que se acorde a procedencia do reintegro. O
procedemento de reintegro iniciarase de oficio na sla tramitacion seguirase o disposto
nos artigos 41 e seguintes do seu Regulamento (R.D. 887/2006, do 21 de xullo), dandolle
en todo caso audiencia ao interesado.

2. Sen prexuizo do anterior, o dito incumprimento tamén podera ser constitutivo dalgunha
das infraccions tipificadas na Lei 38/2003, de 17 de novembro, ou na Lei 9/2007, de 13 de
xufio, de subvencions de Galicia, séndolle de aplicacién o cadro de sancidéns previstos
nas normas citadas e na ordenanza provincial de desenvolvemento que resulte aplicable.

3. Para os supostos de retraso na realizacién das actividades ou retraso na presentacion
da xustificacion se estara ao disposto na ordenanza provincial de desenvolvemento que
resulte aplicable.

Xll.-  INCORPORACION AO REXISTRO PUBLICO DE SUBVENCIONS E
PUBLICACION DA SUBVENCION CONCEDIDA

1. No cumprimento do disposto no artigo 20.1 da Lei 38/2003, Xeral de subvencions, e
demais normativa de desenvolvemento, os datos da subvencion concedida e a
identificacion da Universidade de Santiago de Compostela seran remitidas a Intervencion
xeral do Estado, para que sexan incorporados & Base de Datos Nacional de
Subvencibns, coa exclusiva finalidade prevista en dito precepto e co debido respecto a

proteccién dos datos de caracter persoal, segundo o previsto na Lei organica 3/2018, do
5 de decembro, de Proteccion de datos persoais e garantia dos dereitos dixitais”

2. Asemade, no cumprimento do disposto no artigo 16.3 da Lei 9/2007, de 13 de xufio, de
Subvenciéns de Galicia, a Deputacion remitiralle a mesma informacion a Conselleria de
Economia y Facenda, co fin de que a incorpore ao Rexistro publico de axudas,
subvencions e convenios da Comunidade Autbnoma de Galicia.

3. Segundo o previsto no artigo 18 da Lei 38/2003, de 17 de novembro, Xeral de
subvenciéns, a concesién da subvencion a Universidade de Santiago de Compostela
serd publicada no Boletin Oficial da Provincia da Corufia e na paxina web
www.dacoruna.gal

4. Un exemplar deste convenio, debidamente asinado, serd incorporado ao Rexistro de
convenios que depende do Servizo de Contratacion da Deputacion.

XlIl.- VIXENCIA DO CONVENIO, PRORROGA OU MODIFICACION

1.- O presente convenio de colaboracion tera caracter retroactivo para os efectos de
imputacion dos gastos e abranguera os devindicados desde o 1 de outubro ata o 30 de
outubro, sen que en ningun caso sexan subvencionables os gastos devindicados con
anterioridade & dita data e conservara a sla vixencia ata o 31 de decembro de 2024,
sempre e cando exista crédito para tal fin.

2. Previa solicitude da Universidade, realizada antes da data indicada anteriormente, o
convenio podera ser prorrogado por acordo expreso de ambas as duas partes tomado
antes de que expire a sua vixencia inicial e previos os informes preceptivos da Unidade
xestora, da Secretaria e da Intervenciéon da Deputacion.

3. Tamén por acordo expreso de ambas as dlas partes e por causa debidamente
xustificada, e previos os mesmos informes indicados no apartado anterior, 0 convenio
podera ser obxecto de modificacion.

XIV.-  NATUREZA, INTERPRETACION, MODIFICACION E XURISDICION
COMPETENTE

1. O presente convenio ten natureza administrativa e para resolver as dudbidas que
xurdan na interpretacion das suas clausulas aplicaranse as disposicions contidas na Lei
38/2003, de 18 de novembro, xeral de Subvenciéns, e na Lei 9/2007, de 13 de xufio, de
Subvenciéns de Galicia. Supletoriamente aplicarase a lexislacion de contratos do sector
publico.

2. Para o seguimento coordinado da execucién do presente convenio crearase unha
comisién de seguimento formada por dous representantes de cada unha das instituciéns
nomeados polo Presidente da Deputaciéon e o da Universidade, respectivamente

3. Corresponderalle aos érganos da xurisdicion contencioso-administrativa, segundo a
distribucién de competencias disposta na Lei 29/1998, do 13 de xullo, reguladora de dita
xurisdicién, o cofiecemento das cuestions litixiosas que poidan xurdir como consecuencia
do presente convenio.

Faise constar que o presente convenio foi aprobado por acordo plenario de data 29 de
novembro de 2024.


http://www.dacoruna.gal/

E, en proba de conformidade, as partes comparecentes asinan en exemplar duplicado o
presente convenio, no lugar e data indicados no encabezamento.

O PRESIDENTE DA O REITOR DA UNIVERSIDADE
DEPUTACION PROVINCIAL DA CORUNA DE SANTIAGO DE COMPOSTELA
Asdo. Valentin Gonzalez Formoso Asdo. Antonio Lopez Diaz

A SECRETARIA XERAL DA

DEPUTACION PROVINCIAL DA CORUNA

Asdo. Amparo Taboada Gil



